NUM-CONSULTA: VO007-19

ORGANO: SECRETARIA XERAL TECNICA E DO PATRIMONIO
DATA DE SAIDA: 20.11.2019

NORMATIVA:

Artigos 6.Dous do texto refundido das disposiciéns legais da Comunidade
Autonoma de Galicia en materia de tributos cedidos polo Estado, aprobado polo
Decreto lexislativo 1/2011, do 28 de xullo (en diante TRTCG).

DESCRICION-FEITOS:

O pai da consultante pretende transmitirlle mediante pacto de mellora con
entrega de bens varios inmobles, en distintas datas cada un deles, e

individualmente, mediante escrituras publicas distintas.
CUESTION FORMULADA:

1. Se para determinar a débeda tributaria de cada un dos pactos de mellora se

pode aplicar, a cada un, a reducion maxima de 400.000 euros.
CONTESTACION COMPLETA:

En virtude das competencias atribuidas polo apartado 2.3 do artigo 5 do Decreto
30/2017, do 30 de marzo, polo que se establece a estrutura organica da
Conselleria de Facenda, indicolle que a sUa consulta esta relacionada coas

seguintes disposicions legais:

Artigo 6. dous do texto refundido das disposiciéns legais da Comunidade
Autonoma de Galicia en materia de tributos cedidos polo Estado, aprobado
polo Decreto lexislativo 1/2011, do 28 de xullo (en diante TRTCG):

Nas adquisicions por causa de morte, incluidas as dos beneficiarios de poélizas
de seguros de vida, por razon de parentesco co causante, aplicarase a

reducion que corresponda das incluidas nos seguintes grupos:

a) Grupo |: adquisicions por descendentes e adoptados menores de 21
anos, 1.000.000 de euros, mais 100.000 euros por cada ano menos de 21 que

tefla o habente causa, con limite de 1.500.000 euros.

b) Grupo II: adquisiciéns por descendentes e adoptados de 21 anos ou mais
e menores de 25, 900.000 euros, menos 100.000 euros por cada ano maior
de 21 ata 24; de 25 anos ou mais, conxuxes, ascendentes e adoptantes,
400.000 euros.

c) Grupo |lll: adquisicions por colaterais de segundo grao por
consanguinidade, 16.000 euros; resto de colaterais de segundo grao,
colaterais de terceiro grao e ascendentes e descendentes por afinidade, 8.000

euros.

d) Grupo IV: nas adquisicidons por colaterais de cuarto grao, graos mais

distantes e estrafios, non habera lugar a reducion.

Con base na disposicion citada, e acerca da consulta formulada inférmolle que:

A cuestion de como aplicar a reducion por parentesco regulada no artigo 6.Dous
do TRTCG en sucesivos pactos sucesorios asi como no momento de
falecemento do outorgante, xa foi tratada na consulta vinculante VO007-16 da

Direccion Xeral de Tributos de 27/07/2016, que reproducimos a continuacion:

“(...) A reducién por parentesco regulada no apartado Dous do artigo 6 do
TRTCG ¢ aplicable a cada herdanza, que é Unica para cada causante e require
un tratamento unitario e integral, e iso con independencia de que parte dunha
mesma sucesion « mortis causa» se transmita en vida do causante, a través dos
pactos sucesorios (regulados no capitulo Il do titulo X da Lei 2/2006 do 14 de
xufio, de dereito civil de Galicia) cuxa devindicacién no imposto de sucesions se
produce o dia no que se cause ou celebre o pacto sucesorio (artigo 24.1 da Lei
29/1987) e ao que se lle aplicaran as reduciéns as que houbera lugar nese
momento, como asi se recolle en varias consultas vinculantes evacuadas pola
Direccion Xeral de Tributos do Ministerio de Facenda e Administracions Publicas
(V1760-07, V2089-08, entre outras).

Iso quere dicir que ao pacto sucesorio selle aplicaran as normas do imposto
sobre sucesions e, por tanto, as reduciéns previstas na norma vixente no
momento en que se produce a devindicacion do imposto. Agora ben, se
con posterioridade o habente causa adquire mais bens do mesmo
causante, tera dereito a seguir aplicando areducion por parentesco que en
dita data sexa de aplicacién segundo a normativa vixente se ben debera
deducir dela a parte da reducion por parentesco xa aplicada nas

transmisions anteriores derivadas de pactos sucesorios. (...)”

O que comunico a Vde. con efectos vinculantes, conforme ao disposto no
apartado 1 do artigo 89 da Lei 58/2003, do 17 de decembro, Xeral Tributaria.

